
Qırmızı-qırmızı 

Xocalı faciəsinin ildönümünə... 

 
Süngü işartısında 
Sular iməkləyirdi 

Qırmızı-qırmızı. 
Ömründə ilk dəfəydi 
Daşlar çiçəkləyirdi 

Qırmızı-qırmızı. 
Üşüyürdü ayaqlar 
Ağacda yarpaq kimi –  
 qırmızı-qırmızı. 
Anaların əlində 
Körpəsi bayraq kimi – 
 Qırmızı-qırmızı. 
Soyumamış cəsədin 
Üstünə qar yağırdı –  
 qırmızı-qırmızı. 
Göyə çıxan naləyə 
dünya durub baxırdı – 
 qırmızı-qırmızı. 

